
Shri Vanadrinathadayita Stotram

શ્રીવાનાદ્રિનાથદયિતાસ્તોત્રમ્

માતઃ સમસ્તજગતાં વનશૈલનાથ-
વક્ષોવિહારિણિ મનોહરદિવ્યવક્ત્રે ।

શ્રીભૂષણૈર્મણિમયૈઃ શુભદિવ્યગાત્રે
ત્વત્પાદપઙ્કજયુગં શરણં પ્રપદ્યે॥ ૧॥

શ્રીમદ્વનાદ્રિતટગસ્ય સુસુન્દરસ્ય
દોર્દણ્ડષણ્ડસુવિહારિણિ સિન્ધુકન્યે ।

ત્વદ્વીક્ષણૈર્વિલસિતૈઃ   સ્તિમિતૈઃ શુભૈશ્ચ
લક્ષ્મિ ત્વમેવ પરિપાલય દુર્બલં મામ્॥ ૨॥

દયાનિધે કોમલદિવ્યગાત્રે
શુચિસ્મિતે નિર્મલચન્દ્રવક્ત્રે ।

સરોજકાન્તાયતલોચને ત્વં
મમાબ્ધિકન્યે સુમુખં પ્રદેહિ॥ ૩॥

પિતા ચ ભાતા ચ ગુરુશ્ચ બન્ધુઃ
ત્વમેવ સર્વં મમ સિન્ધુકન્યે ।

પદારવિન્દે શરણં ગતં માં
તતસ્તુ તે પાલય લોકમાતઃ॥ ૪॥

મણિસઙ્ઘભૂષણગણૈરલઙ્કૃતે
ગણનાવિહીનસુગુણૈર્વિભૂષિતે   ।

અપિ માં સુધાબ્ધિતનયે શુચિસ્મિતે
ગુણહીનકં ચ પરિપાલયેન્દિરે॥ ૫॥

વનશૈલનાથદયિતે દયાનિધે
ભુવનાધિપેશ્વરિ શુચિસ્મિતાનને ।

નલિનાયતાક્ષિ નમતાં સુખપ્રદે
તવ પાદપઙ્કજયુગં ભજે સદા॥ ૬॥

વૃષાચલેશસ્ય સુસુન્દરસ્ય
ભુજાન્તરારામયથેચ્છલીલે ।

ગુણેન રૂપેણ વિલાસિતૈસ્ત્વં
રમે સદાનન્દયસે મુકુન્દમ્ ॥ ૭॥

મુકુન્દવક્ષઃસ્થલદિવ્યલીલા -
વિલાસિતસ્ત્વં વનશૈલરાજમ્ ।

ત્વદઙ્ગસૌન્દર્યસદાવિમુગ્ધં
હરિપ્રિયે નન્દયસે ત્વદીશમ્॥ ૮॥

સર્વાઙ્ગસુન્દરહરિસ્તવ  દિવ્યાગાત્ર-
સૌન્દર્યમજ્જિતહૃદસ્તમિતાન્યભાવઃ ।

ત્વાં વીક્ષતે સતતમબ્ધિસુતે સુશીલે
સૌન્દર્યવલ્લિ કમલે પરિપાહિ માં ત્વમ્॥ ૯॥

સૌન્દર્યવલ્લિ કમલે સકલૈકમાતઃ
સર્વાઙ્ગસુન્દરમનોહરદિવ્યરૂપે  ।

પદ્મે મનોજ્ઞવદને સુભગે સુશીલે
ત્વત્પાદપઙ્કજયુગં શરણં ગતોઽસ્મિ॥ ૧૦॥

વિતર વિતર ભદ્રં સમ્પદં ભક્તિરૂપા-
મિહ ચ મમ પરત્ર શ્રીપતૌ ભાષ્યકારે ।

વરવરમુનિવર્યે ત્વત્પદામ્ભોજયુગ્મે
મમ તુ જલધિકન્યે નિશ્ચલાં લોકમાતઃ॥ ૧૧॥

કલશજલધિકન્યે લોકમાતઃ સુશીલે
સ્મિતવિલસિતવક્ત્રે કલ્પવલ્લિ શ્રિતાનામ્ ।

દિવિ ભુવિ વનશૈલક્ષ્માપતેર્વલ્લભે શ્રીઃ
મમ તુ તવ પદાબ્જે નિશ્ચલા ભક્તિરસ્તુ॥ ૧૨॥

દિવિ ભુવિ મમ પઝે સમ્પદં ભક્તિરૂપાં
વિતર તવ પદાબ્જે સુન્દરશ્રીપદાબ્જે ।

શઠરિપુપદપદ્મે ભાષ્યકારે યતીન્દ્રે
વરવરમુનિવર્યે લક્ષ્મિ કલ્યાણશીલે॥ ૧૩॥

કલ્યાણશીલે રમણીયગાત્રે

લાવણ્યસૌન્દર્યનિધે મનોજ્ઞે ।
કલ્યાણદે કલ્પલતે શ્રિતાનાં

પઝે પ્રયચ્છ પ્રિયમબ્ધિકન્યે॥ ૧૪॥
પ્રિયમિહ મમ પદ્મે સમ્પ્રયચ્છ પ્રયચ્છ

તવ તુ ચરણપદ્મે સંસ્મરામિ સ્મરામિ ।
ગતિરિહ મમ નાસ્તિ ત્વત્પદામ્ભોજયુગ્મા-

દશરણમતિદીનં પાહિ માં સિન્ધુકન્યે॥ ૧૫॥
શરણમિહ પરત્ર ત્વત્પદામ્ભોજયુગ્મં

મમ વનગિરિરાજઃ પાદકૈઙ્કર્યલક્ષ્મ્યાઃ ।
સપદિ કિલ તતસ્ત્વં લક્ષ્મિ પદ્માયતાક્ષિ

સકલભુવનમાતઃ પાહિ માં સિન્ધુકન્યે॥ ૧૬॥
નમો લોકમાતો ન માતા વિના ત્વાં

રમે સિન્ધુકન્યે સરોજાયતાક્ષિ ।
તતસ્ત્વં સુશીલે પ્રસીદ પ્રસીદ

પ્રિયં વિષ્ણુકાન્તે પ્રયચ્છ પ્રયચ્છ॥ ૧૭॥
કૃતાન્મે સુશીલે તનુસ્વાન્તવાગ્ભિઃ

સમસ્તાપચારાન્ મમામ્બ ક્ષમસ્વ ।
વનાદ્રીશ્વરિ ત્વં પયસ્સિન્ધુકન્યે

સરોજાક્ષિ પદ્મે પ્રસન્નાબ્જવક્ત્રે॥ ૧૮॥
ન માતા પિતા વા વિના ત્વાં સુશીલે

ન નાથઃ પ્રિયો વા બિના સુન્દરેશમ્ ।
કલાનાથવક્ત્રે કટાક્ષૈસ્તતસ્ત્વં

સુધાસિન્ધુકાયે રમે રક્ષ માં ત્વમ્॥ ૧૯॥
શ્રિયૈ સુન્દરરાજસ્ય મહિષ્યૈ નિત્યમઙ્ગલમ્  ।
માણિક્યભૂષણોદ્દીપ્રતન્વઙ્ગ્યૈ  જયમઙ્ગલમ્ ॥ ૨૦॥
ઇતિ શ્રીવાનાદ્રિનાથદયિતાસ્તોત્રં સમ્પૂર્ણમ્ ।

